
2021-mut Nunatta Karsiata naatsorsuutaasa akuersissutigineqarnissaannik siunnersuut. 

(Aningaasaqarnermut Naligiissitaanermullu Naalakkersuisoq) 

(Aappassaaneerneqarnera) 

 

Aallaqqaasiutitut Kukkunersiuinermut ataatsimiititaliami suleqatikka qutsavigerusuppakka 2021-mut 

Nunatta Karsiata naatsorsuutaasa suliarineqarnerani. 

Tullissaattut pissutsit arlallit oqaaseqarfigissavakka Naalakkersuisut sukateriffigisariaqarlugillu 

pitsaanerusumik suliariaqagaat. Naalakkersuisut inatsisit malittarisassallu tamaasa malissavaat. Tamanna 

assortorneqarsinnaanngilaq. 

Aallaqqaasiutigilara, uagut Demokraatiniit Kukkunersuinermut ataatsimiititaliaq isumaqatigigatsigu, 

isornartorsiormassuk, nunarsuarmi tuniluuttoqarnerani inuussutissarsiuteqartunut ikiorsiissutit 

allaffissornikkut eqqortumik suliarineqarsimanersut, isumaliutissiissut suliarinerata nalaani suli 

nalilersorneqarsimanngimmatt. Tamannlu piffissaq kingullerpiaq tiguarput. Taamaattumik Naalakkersuisut 

peqqorusuppakka siunissami sukkanerusumik suleriaaseqartariaqartut. 

Tullissaatullu oqaatigilara, Demokraatit Nunanut Allanut, Inuussutissarsiornermut Niuernermullu 

Naalakkersuisup isornartorsiorneqarnera isumaqatigigatsigu, marloriarluni Kukkunersiuinermut 

ataatsimiititaliap apeqquteqaatai marluk akissuteqarfigisimanngikkai. Tamanna ajorluinnarpoq. 

Kukkunersiuinermut ataatsimiititaliaq apeqquteqaateqaraangat, Naalakkersuisut akisussaapput. 

Takinerunanilu naannerunngilaq. 

Nunanut allanut, Inuussutissarsiornermut Niuernermullu Naalakkersuisoq sakkortuumik 

kajumissaarusuppara, taamatut pisoqaqqissanngitsoq. Assinganik piffissaq kingullerpiaq akissutit 

nassiunneqarsimapput. Kingusippallaarpoq pissusissamisoornanilu. tunniunneqartariaqarput. 

Naggataatigullu Ilinniartitaanermut, Kultureqarnermut, Timersornermut Ilageeqarnermullu 

Naalakkersuisumut isornartorsiuinermut isumaqataanera nalunaarutigissavara, taanna arlaleriarluni 

aningaasaqarnermut aqutsinermini aqutsilluarsimanngimmat. Ersarissarlara, uagut Demokraatiniit 

naatsorsuutigigatsigu, Naalakkersuisuni ilaasortat tamarmik inatsisinik malittarisassanillu malinninnissaat. 

Ilinniartitaanermut, Kultureqarnermut, Timersornermut Ilageeqarnermullu Naalakkersuisup ilassutissatut 

qinnuteqaatinik oqartussaaffimmilu iluani nutsiterinissamik qinnuteqaatinik nassiussinngitsoornissaa, 

takoqqikkusunngilarput. 

Atuivallaarneq akuerisinnaanngilarput, tamannalu Ilinniartitaanermut, Kultureqarnermut, Timersornermut 

Ilageeqarnermullu Naalakkersuisup paasisariaqarpaa. Sakkortuumik kajumissaarutigissavarput, 

Ilinniartitaanermut, Kultureqarnermut, Timersornermut Ilageeqarnermullu Naalakkersuisup siunissami 

malittarisassat tamaasa malissagai, taamaattumillu naatsorsuutiginngilarput, aqussinnaanngisamik 

aningaasanik atuijuarneq aningaasanut inatsimmi akuerineqartut saniatigut takoqqissagigut. Uani 

Ilinniartitaanermut, Kultureqarnermut, Timersornermut Ilageeqarnermullu Naalakkersuisoq 

isornartorujussuarmik iliuuseqarpoq. 

Naggataatigut apeqqutigisariaqarpara isumaqatigiissitsiniarnikkut suliakkiissut, naalagaaffimmut 

Namminersorlutillu Oqartussanut tunngasoq, sumut killinnersoq, akisoorujussuusinnaammammi. 

Naalakkersuisut eqqoriarsinnaanerlugu, qaqugu suliaq taanna naammassineqassanersoq? 

Taamatut oqaaseqaateqarlunga innersuussutigissavara, Deloitte kukkunersiuisutut toqqqarneqaqqissasut, 

Inatsisartullu 2021-mut Nunatta Karsiata naatsorsuutai akuersissutigissagaat. 

  


